
GOUVÈNÈ CUOMO LANSE PWOGRAM SIBVANSYON POU PWOJÈ YO POU SIPÒTE KOMINOTE KI PI 

PWÒP, PI EKOLOJIK NAN WESTERN NEW YORK 

$30 Milyon Dola nan Premye Seri Sibvansyon pou Egzekite Pwojè pou Kwasans Entèlijan, Efikasite 

Enèji Amelyore, Djòb Ekolojik ak Rediksyon Gaz Efè Tèmik  

 

Jodi a, Gouvènè Andrew M. Cuomo te anonse $30 milyon dola nan premye seri finansman pou 

egzekisyon plan dirabilite rejyonal, ansanm avèk plan Konsèy Devlopman Ekonomik Rejyonal Western 

New York fèk apwouve a. Yo te devlope plan yo anba pwogram $100 Milyon Dola gouvènè a pou 

Kominote ki pi Pwòp ak Pi Ekolojik, yon pwojè prensipal ki toupatou nan eta a pou envesti nan 

planifikasyon kwasans entèlijan ak dirabilite. 

 

Gouvènè Cuomo di konsa, “Premye seri finansman an ap mete plan dirabilite chak rejyon nan aksyon. 

Avèk pwogram Kominote ki pi Pwòp ak pi Ekolojik la, rejyon ki toupatou nan eta a devlope kèk plan depi 

anba pou rive anwo, pou pran avantaj sou resous yo epi pou idantifye bezwen yo, pou kreye djòb 

ekolojik pou Nouyòkè yo pandan y ap envesti nan pwojè k ap amelyore efikasite enèji a epitou k ap redui 

polisyon an. Plan sa yo pral ede fasilite ekonomi enèji pwòp nou, epitou y ap amelyore kalite lavi a pou 

tout Nouyòkè yo.”  

 

Plan Dirabilite Kominote ki pi Pwòp ak pi Ekolojik Western New York prezante vizyon, bi ak objektif 

rejyon an pou yon fiti dirab, li idantifye yon kantite resous rejyonal epi li fè kèk rekòmandasyon pou pran 

avantaj sou resous sa yo pou kreye yon fiti kote y ap rezoud pwoblèm sosyal ak pwoblèm anviwònman 

nan yon estrikti yon ekonomi rejyonal dirab. Yon gwoup kèk douzèn dirijan minisipal ak òganizasyon te 

fè plan an, ki prevwa li ta redui emisyon gaz efè tèmik yo (GHG) nan rejyon an a 30 pousan anvan ane 

2020 si yo egzekite plan an nèt. 

 

Plan Western New York te resevwa Sibvansyon Asosyasyon Planifikasyon Ameriken Western New York 

pou Sipòte kèk Kote.  

Estatistik plan Western New York: 

• Konsomasyon elektrisite a reprezante 48 pousan tout emisyon GHG nan rejyon an, malgre 

apeprè 66 pousan pwodiksyon total elektrisite a sòti nan sous ki renouvlab.  

• Distans Total an Mil Veyikil yo te Vwayaje (VMT) nan rejyon an chak ane se 9.043 mil pou chak 

moun, ki se 6,5 pousan pi piti pase mwayèn nasyonal la. 

• Rejyon an gen 406.719 ak tè danre yo rekòlte, plis pase 1,7 milyon ak tè pou eksplwatasyon 

forè, ak 215.248 ak tè yo te pwoteje nan devlopman. 

 

Rezime plan Western New York: 

 

Plan dirabilite Western New York gen ladan 50 estrateji espesifik pou satisfè objektif ki prezante nan 

plan an, tankou: 

• Rekòmandasyon pou Emisyon Gaz Efè Tèmik: Redui emisyon GHG total nan rejyon an a 30 

pousan anvan ane 2020 nan yon baz 2010.    Aplikasyon estrateji pou chak zòn dirabilite – enèji, 

itilizasyon teren, transpò, agrikilti ak eksplwatasyon forè, resous dlo ak jesyon dechè – ap travay 

ansanm pou reyalize rediksyon sa a nan emisyon GHG rejyon an. 

• Rekòmandasyon pou Enèji Renouvlab: Ogmante pwodiksyon enèji renouvlab a 75 pousan 

anvan ane 2025.  Pou kounye a, rejyon an pwodui apeprè 66 pousan elektrisite li nan sous ki 

renouvlab. Pou kapab reyalize objektif sa a, rejyon an ap bezwen ajoute apeprè 1.000 megawat 

(MW) enèji ewolyen, 1.800 MW enèji solèy oswa 650 MW pwodiksyon kouran idwo-elektrik.  

• Rekòmandasyon pou Transpò: Ogmante ak amelyore lòt posiblite pou kondi sèlman. Avèk 

devlopman ak amelyorasyon patenarya entè-ajans ki la deja ak efò kolaborasyon pou ankouraje 

mòd altènatif transpò, VMT total rejyon an chak ane pou chak moun kapab redui a 3 pousan 

anvan ane 2020. 

• Rekòmandasyon pou Agrikilti ak Eksplwatasyon Forè: Ranfòse validite ekonomik agrikilti ak 

antrepriz eksplwatasyon forè yo. Estrateji pou amelyore validite ekonomik rejyonal antrepriz 

agrikòl ak antrepriz eksplwatasyon forè lokal yo gen ladan: ogmantasyon efikasite enèji pwosesis 

agrikòl yo; travay pou konsève teren agrikòl yo pou fè agrikilti; ogmantasyon aksè nan pwodui 

agrikòl lokal yo avèk devlopman yon Sant Alimantè Western New York; epitou ogmantasyon 

kantite kiltivatè lokal yo ak mache koperativ yo. 

 

Plan dirabilite konplè Western New York disponib sou sitwèb www.sustainable-ny.com. 

Dapre objektif pwogram Kominote ki pi Pwòp ak pi Ekolojik yo, plan an abòde domèn sijè ki endike anba 

la yo: enèji, transpò, itilizasyon teren ak kominote kote moun ka viv, jesyon dechè, jesyon dlo, 

devlopman ekonomik ak agrikilti/eksplwatasyon forè. Answit, chak gwoup planifikasyon rejyonal te fè 

yon etid sou emisyon gaz efè tèmik (GHG) ki te kalkile dènye emisyon GHG epi ki te prevwa rediksyon 

GHG ki ta sòti nan egzekisyon plan dirabilite a.  

Francis J.Murray Jr., Prezidan ak Direktè Jeneral, NYSERDA, di konsa, “Avèk pwogram Kominote pi Pwòp 

ak pi Ekolojik Gouvènè Cuomo a, Western New York pral gen gwo amelyorasyon nan devlopman 

ekonomik ak nan byennèt anviwònman kominote li yo. Lè pwogram sa a entegre estrateji pou kwasans 

dirab avèk devlopman ekonomik rejyonal, li kapab kreye plis djòb, pi bon opòtinite ak yon pi bon  kalite 

lavi pou sitwayen rejyon an. 

 

Anpil moun ki konsène te patisipe nan devlopman plan dirabilite Western New York, tankou 270 

patisipan nan reyinyon piblik yo ak 143 moun ki konsène ki sòti nan gouvènman an, nan òganizasyon 

kominotè yo ak nan biznis nan gwoup travay sou sijè yo.    

 

Kowalisyon Western New York te gen ladan reprezantan ki te sòti nan konte Allegany, Cattaraugus, 

Chautauqua, Erie ak Niagara. Konte Allegany te alatèt pwosesis planifikasyon pou rejyon an. 

 

Satish K. Tripathi, Prezidan University at Buffalo ak Ko-Prezidan Western New York REDC, di konsa, “Avèk 

pwogram Kominote ki pi Pwòp ak pi Ekolojik Gouvènè Cuomo a, Western New York te devlope yon plan 

dirabilite rejyonal kote yo rezoud pwoblèm sosyal ak pwoblèm anviwònman nan yon estrikti yon 

ekonomi rejyonal dirab. Plan Dirabilite Western New York se pwodui yon efò planifikasyon nan nivo 

rejyon an kote òganizasyon prive, òganizasyon piblik, òganizasyon non-komèsyal ak moun ki konsène ki 

sòti toupatou nan kominote yo te chita ansanm pou diskite sou pwen fò rejyon nou an epi pou prezante 

objektif pou kreye kwasans dirab nan ane k ap vini yo.” 

 

Howard A. Zemsky, Patnè Jesyon nan Larkin Development Group ak Ko-Prezidan Western New York 

REDC, di konsa, “Plan dirabilite rejyon nou an ap asire yo diskite sou priyorite estrateji REDC ak domèn 

objektif ki enpòtan pou reyalize dirabilite nan zòn nan—tankou enèji, itilizasyon teren ak kominote kote 

moun ka viv, transpò, agrikilti ak eksplwatasyon forè, resous dlo, ak jesyon dechè—idantifye. Plan sa a, 

gras ak pwojè Gouvènè Cuomo ak travay di espè ak moun ki konsène nan kominote a, ap ede fòme fiti 

ekonomik ak fiti anviwònman rejyon nou an.” 

 

Frederick Sinclair, Prezidan Komite Planifikasyon ak Devlopman Ekonomik Konte Allegany, di konsa, 

“Opòtinite planifikasyon sa a te rive alè, paske done, lide ak pwoblèm yo idantifye yo asosye deprè avèk 

bezwen pou lansman ekonomik Rejyon Lwès la. Nou plis pase trase chemen an avèk siksè pou Kominote 

ki pi Pwòp ak pi Ekolojik, paske enpòtans estrateji rejyonal yo ansanm ap sèvi kòm yon anons pou politik 

enèjetik nan Eta New York epi l ap gide devlopman pwogram pou enèji ak dirabilite ekonomik.” 

 

Richard Zink, Konsèy Planifikasyon ak Devlopman Rejyonal Southern Tier West, di konsa, “Kwasans ak 

devlopman kominote nou yo pidevan pral gen enpak serye sou anviwònman lokal la ak sou anviwònman 

global la. Plan sa a reprezante premye efò rejyon nou an pou konsidere enpak sa yo yon fason ki 

enpòtan epi pou idantifye solisyon yo. Enfòmasyon sa yo pral ede gide kominote yo lè y ap pran 

desizyon konsènan kwasans ak devlopman. Estrateji ak aksyon yo mete anplas ki nan plan an bay 

pwochen etap nan nivo rejyonal ak nan nivo lokal. 

Pwojè Konsèy Devlopman Ekonomik Rejyonal (REDC) se yon eleman enpòtan nan efò Gouvènè Cuomo 

pou sipòte devlopman ekonomik ak kreyasyon djòb toupatou nan Eta New York. Nan ane 2011, 

Gouvènè Cuomo te kreye 10 REDC pou devlope plan estratejik pandan lontan pou kwasans ekonomik 

pou rejyon yo. Konsèy yo se patenarya piblik-prive ki fòme avèk espè lokal ak moun ki konsène ki nan 

biznis, akademi, gouvènman lokal ak òganizasyon ki pa nan gouvènman. Kòm yon rezilta premye de seri 

sibvansyon konpetitif yo, Leta ap sipòte plis pase 1.450 pwojè devlopman ekonomik ki enpòtan pou 

rejyon an ak pwojè pou lansman kominote a. Pou jwenn plis enfòmasyon sou Konsèy Rejyonal yo, tanpri 

ale sou sitwèb regionalcouncils.ny.gov. 

 

Finansman pou pwogram Kominote ki pi Pwòp ak pi Ekolojik fè pati Pwojè Rediksyon Gaz Efè Tèmik 

Rejyonal. Pou jwenn plis enfòmasyon sou pwogram nan, ansanm avèk enstriksyon sou fason pou 

soumèt pwopozisyon sou sibvansyon yo avèk Aplikasyon Finansman Gwoupe, tanpri ale sou sitwèb 

www.nyserda.ny.gov/Cleaner-Greener.  

 

Pou jwenn plis enfòmasyon sou pwosesis planifikasyon kwasans pou dirabilite Western New York, tanpri 

kontakte Richard Zink nan  rzink@southerntierwest.org. 

